
Нам, Аппааны сэл 



Уруок тиэмэтэ: Бүɵтүр Тобуруокап хоhоонноругар Уолчаан уол 

улаатааhына. 

Сыала: Бүɵтүр Тобуруокап хоhоонноругар оло5уран үɵрэнээччилэр Уолчаан 

уолу үɵрэтэн, иитэн таhааралларын ситиhии. 

Соруга:  Хоhооннору дор5оонноохтук, интонациятын тутуhан аа5ар 

дьо5урдарын сайыннарыы; 

Хоhоонтон киhи хаачыстыбаларын быhааран үчүгэй ɵрүтү бэйэ5э иңэринии, 

мɵкү ɵттɵ туоратыллыахтаа5ын быhаарыы; 

Бүɵтүр Тобуруокап хоhооннорун билиhиннэрии, иитэр - үɵрэтэр ɵрүттэрин 

булуу; 

Бүɵтүр Тобуруокап айымньыларын билиhиннэрии, кинигэ выставкатын 

тэрийии. 

Туттуллар мал: проектор,  Уолчаан уол куукулата эбэтэр уруhуйа, үɵрэх 

дуоската, хоhооннорго сɵп тубэhэр уруhуй, карточка5а хоhооннор. 

Эбии быhаарыы: сценарийы 3- 4 кылаастарга эбии аа5ыы уруогар  

туттуохха сɵп. Уолчаан уол куукулата икки таңастаах буолар (кирдээх 

арбайбыт уонна чэнчис). Уруок бүтүүтэ ыраас таңастаах Уолчаан 

буолуохтаах. Учуутал аахпыт хоhооннорун аатын дуоска5а үɵрэнээччилэр 

кɵрɵллɵрүн курдук столбигынан иилэн иңиннэрэн иhэр. Уруок түмүгэ онно 

сиэттэриллэн тахсыахтаах. Хоhооннор карточка быhыытынан 

бэриллэр(барыларыгар тэң,  биирдиилээн атын атын хоhоон), бɵлɵ5үнэн 

олороллор. 

Туhаныллыбыт айымньылар: «То5о?», «Биирдэ мэник туохтаабыт», 

«ОО, улугэр да эбит!» «Мэнигийээн - мэникчээн», «Ытанньах герой 

буолбат», «Эрдэ турбут о5олор», «Билэр букваларым», «Хааман биэр, 

тиңилэх ньиргиэр!», «Чэй, сырсыа5ын! Биэтэги былдьаьыа5ын», «Буут 

быччыңын сайыннарыах, буурдаан тамаарытыах!», «Куоба5ы куота 

куобахтаа» , «Хатын», «Тэтиң», «Чычып-чаап»,  «Чыычаахтары 

таптыыбын»,  «θскɵ наhаа ба5арыан». 

Бүɵтүр  Тобуруокап хоhоонноро туттуллалларын чопчулааhына уруок 

түмүгэр буолуон сɵп. Онно сиэттирэн выставканы кɵрдɵруу. 

 

 



1. Тэрээhин чааhа 

Дьарыкка бэлэмнэнии, улэлиир турукка киирии. 

 

2. Ситиhии түгэнэ 

«То5о?» хоhоону искэ, онтон дор5оонноохтук  аахтарыы. 

(Учуутал хоhоон аатын дуоска5а иилэр, аахпыт үɵрэнээччилэри 

хай5ыыр, эбии субэ биэрэр). 

 

3. Уруок сыалын туруоруу 

«Биирдэ мэник туохтаабыт» (хоhоону искэ, онтон дор5оонноохтук  

аахтарыы. Кылгастык хайдах киhи хаачыстыбата ойууламмытын  

быhаарсыы. Учуутал хоhоон аатын дуоска5а иилэр, аахпыт үɵрэнээччилэри 

хай5ыан, эбии сүбэ биэриэн сɵп). 

Учуутал: Биhиэхэ уруокпутугар бу хоhоонтон түспүт курдук Уолчаан 

диэн ааттаах уол кэллэ. Кини хайда5ый? (хоhоонтон ылан этэллэр, учуутал 

кылгастык дуоска5а бэлиэтиир- мэник, дьонун тылын истибэт). 

О5олоор, бу уол то5о Уолчаан диэн ааттаммытый диир 

буоллахха…кини ханнык ба5ар айымньыга уол о5о хаачыстыбатын уонна 

аатын  ылынар эбит. Ол иhин Уолчаан диэн ааттаммыт.  

«ОО, улугэр да эбит!» хоhоону учуутал аа5ан иhитиннэрэр. 

Хаачыстыбаны дуоска5а бэлиэтиир. 

Билигин кини туhунан «Мэнигийээн -мэникчээн» диэн хоhоону 

аа5ыахха. (Хоhоону искэ, онтон дор5оонноохтук  аахтарыы. Учуутал хоhоон 

аатын дуоска5а иилэр, аахпыт үɵрэнээччилэри хай5ыыр, эбии сүбэ биэрэр. 

Хоhоонтон хаачыстыбалары ылан этэллэр, учуутал кылгастык дуоска5а эбии 

бэлиэтиир- о5олору  хатыйтыыр, кыылга сыhыана куhа5ан, ийэтин улэтин 

сыаналаабат, танаhын харыстаабат ). 

Уолчаан уолу уерэтиэххитин, иитиэххитин, чэнчис  истигэн буолуо5ун 

ба5ара5ыт дуо? (Үɵрэнээччилэр кылгастык санааларын этэллэр) 

Оччого бугуңңу уруокпут сыала тугуй? Хоhооннор нɵңүɵ Уолчаан уолу 

үɵрэтэн, иитэн таhаарыы. 

4. Уруок соругун туруоруу 



Биhиги Уолчаан уолу хоhоон нɵңүɵ үɵрэтиэхпит, иитиэхпит. Билигин 

бɵлɵхтɵргɵ хоhоон түңэтиэм, эhиги ол хоhоону дор5оонноохтук аа5арга 

эрчиллиэххит. Ону таhынан туохха үɵрэтэрин, иитэрин быhаарыаххыт. 

5. Дьарыгы тэрийии 

(Бɵлɵ5үнэн улэни тэрийии, хоhооннору туңэтии, айымньы туохха 

үɵрэтэрин, иитэрин быhаартарыы. Учуутал хоhоон аатын дуоска5а 

иңиннэрэр, аахпыт үɵрэнээччилэри хай5ыыр, эбии сүбэ биэриэн сɵп). 

1. «Ытанньах герой буолбат» - тулуурдаах буолуохха наада; 

2. «Эрдэ турбут о5олор» - куннээ5и режими тутуhуохтааххын; 

3. «Билэр букваларым» - киhи буукубаны билиэхтээх,  элбэхтик 

аа5ыахтаах; 

4. «Хааман биэр, тинилэх ньиргиэр!», «Чэй, сырсыа5ын! Биэтэги 

былдьаьыа5ын» - киhи этин –хаанын эрчийиэхтээх. Эт – хаан 

эрчийиитигэр сыhыаннаах ханнык бɵлɵххɵ хоhоонноо5уй?  

5. «Буут быччынын сайыннарыах, буурдаан тамаарытыах!», 

«Куоба5ы куота куобахтаа»  

6. «Хатың», «Тэтин» -айыл5аны таптыахтааххын, харыстыахтааххын; 

7. «Чычып-чаап»,  «Чыычаахтары таптыыбын» - айыл5а о5олорун 

таптаа, харыстаа 

 

6. Чопчулааьын 

 

«θскɵ наhаа ба5арыан»  искэ, онтон бары бииргэ аа5аллар 

(проектарынан кестер). Хаачыстыбаны дуоска5а бэлиэтиир. 

Бугуңңу уруокка тɵhɵлɵɵх элбэх Уолчаан кɵмɵтүнэн хоhоону 

аахтыбытый… (Үɵрэнээччи дуоска5а иилиллибит хоhоон ааттарын аа5ар).  

Бу хоhоон автордарын билэр буолаайа5ыт(үɵрэнээччилэр эппиэттэрэ). 

Бачча элбэх хоhоону о5олорго анаан суруйбут эбит Бүɵтүр Тобуруокап. 

(слайданан кылгастык билиhиннэрии, бэлиэ датаны чопчулааhын).  

Бүɵтүр Тобуруокап хоhоонноро туохха үɵрэтэллэр эбитий? (дуоскаттан 

кɵрɵн үчүгэй, мɵкү хаачыстыбаны аа5ыы) 

 

7. Түмүк 

Уруокпут сыала туох этэй? (дуоска5а суруллан турары аа5ыы).  



Уруокпут сыалын ситтибит дуо? (Үɵрэнээччилэр эппиэттэрэ) 

Уолчаанмыт бэрээдэктээх, кɵрсүɵ-сэмэй киhи буола улаатыа дуо? 

(Үɵрэнээччилэр эппиэттэрэ)  

Оччотор уруок тиэмэтэ туох диэн буолуон сɵбүй? (бииргэ таhаарыы, 

дуоска5а бэлиэтээhин) 

 

8. Бэйэни сыаналаныы.  

 

Уруокка бэйэ улэтин, тугу билбитин сыаналаныы (кеме ситимнэр 

бэриллиэхтэрин сеп) 

9. Дьиэ5э улэ – сɵбүлээбит хоhооннун нойосуус үɵрэт. Бүɵтүр 

Тобуруокап туhунан тɵрɵппүттэргин кытта сэhэргэс.  

Эhиэхэ анаан Бүɵтүр Тобуруокап кинигэлэрин выставкатын оңордубут, 

ылан аа5ыаххытын сɵп (сабыллан турар выставканы арыйыы). 

 


